
პროექტი „გურიის ტურისტული პოტენციალის პოპულარიზაცია ევროპის ქვეყნების დამეგობრებულ ქალაქების რესურსების გამოყენებით“   
მოთხოვნა საპროექტო განაცხადებზე
წინასიტყვაობა
პროექტის „გურიის ტურისტული პოტენციალის პოპულარიზაცია ევროპის ქვეყნების დამეგობრებულ ქალაქების რესურსების გამოყენებით“ ფარგლებში, ცხადდება მცირე გრანტების კონკურსი.
აღნიშნულ პროექტს ახორცილებს გურიაში მოქმედი ორი არასამთავრობო ორგანიზაცია: „ინოვაციებისა და სამოქალაქო განვითარების ცენტრი - პროგრესის სახლი“ და „გურიის ახალგაზრდული რესურსცენტი“.
პროექტი ხორციელდება გაეროს განვითარების პროგრამის (UNDP) რეგიონული და ადგილობრივი განვითარების ხელშეწყობის პროექტი, საქართველოს რეგიონული განვითარებისა და ინფრასტრუქტურის სამინისტროს, შვეიცარიის განვითარებისა და თანამშრომლობის სააგენტოსა (SDC) და ავსტრიის განვითარების თანამშრომლობის (ADC) ფინანსური მხარდაჭერით.

პროექტის მიზანია გურიის ტურისტული პოტენციალის პოპულარიზაცია ევროპის ქვეყნების დამეგობრებული ქალაქების რესურსების გამოყენებით და ტურიზმის სფეროში ჩართული მოსახლეობის უნარების განვითარებით. 
მცირე გრანტების კონკურსს ადმინისტრირებას გაუწევს „ინოვაციებისა და სამოქალაქო განვითარების ცენტრი - პროგრესის სახლი“, რომელიც 1995 წლიდან აქტიურად არის ჩართული გურიის რეგიონის განვითარებაში. ორგანიზაციის მიზანია: ხელი შეუწყოს გურიის რეგიონში სამოქალაქო, საჯარო და ბიზნეს სექტორების განვითარებას, მათ საჭიროებაზე მორგებული თანამედროვე და ეფექტური საგანმანათლებლო-საკონსულტაციო მომსახურებით; რეგიონის სტრატეგიული განვითარების პრიორიტეტების გათვალისწინებით ინოვაციური პროექტების ინიცირებით და განხორციელებით“.
საგრანტო განაცხადების წარმოდგენის ბოლო ვადაა 2020 წლის 20 ივლისი, 18:00 საათი. 

მცირე გრანტების პროგრამის მიზანი
მცირე გრანტების პროგრამის მიზნებია: 

· ადგილობრივი ეკონომიკური განვითარებისკენ მიმართულ ღონისძიებების ხელშეწყობა გურიის რეგიონში; 

· მცირე გრანტების პროგრამა ხელს შეუწყობს ისეთ აქტივობებს, რომლებიც მიმართულია ტურიისტული თუ აგრო ინფრასტრუქტურის გაუმჯობესებაზე, დაგროვილი ინფორმაციისა და გამოცდილების გაზიარებას, ისეთი უნარებისა და ცოდნის განვითარებას, რომელიც თავის მხრივ ხელს შეუწყობს გურიის რეგიონში ტურიზმის როგორც ეკონომიკის დარგის პროგრესს და COVID 19-ის გავრცლების გამო შექმნილ ეკონომიკურ კრიზისის დაძლევას. 

მცირე გრანტების პროგრამის მიმართულებები
1. ტურისტული და აგრო ბიზნესის განვითარების ხელშეწყობა, რაც მოსახლეობის დასაქმებას შეუწყობს ხელს;

2. რეგიონისთვის დამახასიათებელი ტურისტული თუ აგრო ბიზნესის ხელშეწყობა;

3. ახალი ტექნოლოგიური საშუალებების დანერგვა და ცოდნის გავრცელება;

4. ტურისტული ინტერესის მქონე საჯარო ადგილების უსაფრთხოების, მიმზიდველობის ხელმისაწვდომობის გაუმჯობესება. მაგალითად: დასუფთავების ღონისძიებები, საზოგადოებრივი ტუალეტების, გადასასვლელების, კიბეების, ჯებირების მოწყობა. 

5. ტურისტული თვალსაზრისით საინტერესო ადგილებზე ტურისტული ნიშნების, ტურისტული ინფრასტრუქტურის მოწყობა ან არსებული ტურისტული ღირსშესანიშნაობების განვითარება. მაგალითად: ტურისტების განთავსების ადგილების,  საზ. კვების ობიექტების, სატრანსპორტო ინფრასტრუქტურის განვითა-რება.  კულტურული და/ან სხვა ტურიზმის ობიექტების დასათვალიერებელი ტურე-ბის, საფეხმავლო ტურების შექმნა - შეთავაზება.

6. ინტერნეტისა და სხვა მსგავსი საინფორმაციო საშუალებების მეშვეობით გურიის რეგიონის პოპულარიზაციის ხელშეწყობა. 
7. გურიის რეგიონის ტურიზმის სფეროში დასაქმებული მოქალაქეებისთვის უნარებისა და ცოდნის ამაღლება. ტურიზმის სფეროში დასაქმებული ადამიანების საქმიანობის ხელშეწყობა. მაგალითად: არსებული ტურისტული სექტორის განვითარება,  ადგილობრივი სოფლის პროდუქციის მომზადების პროცესის ტურისტულ პაკეტად შეკვრა და შემგომ რეალიზაციაში დახმარება. 

კონკურსში მონაწილეობაზე უფლებამოსილი პირები ან ორგანიზაციები
მცირე გრანტების კონკურსში მონაწილეობის ძირითადი პირობაა საგრანტო აქტივობების განხორციელება გურიის მხარის სამ მუნიციპალიტეტში.
პროექტი „გურიის ტურისტული პოტენციალის პოპულარიზაცია ევროპის ქვეყნების დამეგობრებულ ქალაქების რესურსების გამოყენებით“ იწვევს არასამეწარმეო არაკომერციულ იურიდიულ პირებს, ფიზიკურ პირებს, საინიციატივო ჯგუფებს, კოოპერატივებს, ინდ.მეწარმეებს, მცირე მეწარმეებს ლანჩხუთის, ჩოხატაურის და ოზურგეთის მუნიციპალიტეტების თემებიდან.
მცირე გრანტები არ გაიცემა კერძო ინვესტიციებისთვის. 

კონკურსში მონაწილეობის უფლება არ აქვთ შემდეგი ტიპის ბიზნეს ორგანიზაციებს: სოლიდარული პასუხისმგებლობის საზოგადოება, შეზღუდული პასუხისმგებლობის საზოგადოება, სააქციო საზოგადოება, კომანდიტური საზოგადოება, უცხოური სამეწარმეო იურიდიული პირის ფილიალი.

პროექტების ხანგრძლივობა და ბიუჯეტი
მთლიანი საგრანტო ფონდი შეადგენს 120 000.00 ლარს. 

სულ დაგეგმილია მინიმუმ 16 გრანტის გაცემა.

წარმოდგენილი პროექტების განხორციელების მინიმალური ვადაა 1 თვე და მაქსიმალური 4 თვე.
წარმოდგენილი პროექტის ბიუჯეტის ზედა ზღვარია 8000 ლარი. 
პროექტის წარდგენა შეუძლიათ არასამეწარმეო არაკომერციულ იურიდიულ პირებს, ფიზიკურ პირებს, საინიციატივო ჯგუფებს, კოოპერატივებს, ინდ.მეწარმეებს, მცირე მეწარმეებს. 

შერჩევის პროცესი
ობიექტური და არადისკრიმინაციული შერჩევის პროცესის უზრუნველსაყოფად პროექტებს განიხილავს საგრანტო საბჭო, რომელიც შედგება პროექტის „გურიის ტურისტული პოტენციალის პოპულარიზაცია ევროპის ქვეყნების დამეგობრებულ ქალაქების რესურსების გამოყენებით“ პარტნიორებისაგან, კერძოდ: „ინოვაციებისა და სამოქალაქო განვითარების ცენტრი - პროგრესის სახლი“ - ერთი წარმომადგენელი,  „გურიის ახალგაზრდულ რესურსცენტი“ - ერთი წარმომადგენელი, ლანჩხუთის მუნიციპალიტეტი - ერთი წარმომადგენელი, ჩოხატაურის მუნიციპალიტეტი - ერთი წარმომადგენელი, ოზურგეთის მუნიციპალიტეტი - ერთი წარმომადგენელი. 

შეფასების პროცესში შესაძლოა აპლიკანტებს მოეთხოვოთ დამატებითი ინფორმაციის წარდგენა, რაც მათ უნდა უზრუნველყონ 5 სამუშაო დღის ვადაში.

შერჩევის კრიტერიუმები
საგრანტო კომისია შეარჩევს ისეთ პროექტებს, რომლებიც შესაბამისობაში მოდის მცირე გრანტების მინიმუმ ერთ მიმართულებასთან. 
პროექტები შეფასდება შემდეგი კრიტერიუმებით:
1. საპროექტო განაცხადი შესაბამისობა მცირე გრანტების პროგრამის მიმართულებებთან- 5 ქულა 

2. პრობლემის აღწერის მკაფიოობა და მისი აქტუალურობის დასაბუთება - 10 ქულა
3. პროექტის მიზნების და ამოცანების აღწერა ნათლად და კონკრეტულად არის ჩამოყალიბებული. მიზნები მიღწევადია, გაზომვადი და დაკავშირებული მცირე გრანტების პროგრამის მიმართულებებთან - 15 ქულა 
4. პროექტის განხორციელების გზები რეალისტურია და პირდაპირ კავშირშია პროექტის ამოცანებთან -15 ქულა 
5. მოსალოდნელი შედეგები ნათლად არის წარმოდგენილი და, მიღწევადია განრიგით განსაზღვრულ დროში - 15 ქულა
6. პროექტების შედეგების მდგრადობა მკაფიოდ არის დასაბუთებული-5 ქულა
7. პროექტის მონიტორინგის გეგმა საშუალებას იძლევა აქტივობების  განხორციელებაზე კონტროლის ადექვატურ შესაძლებლობას-10 ქულა
8. ბიუჯეტი არის დეტალიზებული და ნათლად არის წარმოდგენილი თითოეული ხარჯის გაანგარიშების საფუძვლები- 10 ქულა
9. ბიუჯეტით გათვალისწინებული ხარჯები შეესაბამება პროექტის მიზნებსა და ამოცანებს -5 ქულა
საკონკურსო მაქსიმალური (ჯამური) ქულა შეადგენს 90 ქულას.
თანხების გამოყენება
პროექტის ფარგლებში შესაძლოა დაიფაროს შემდეგი ტიპის ხარჯები: 
· სამუშაო საშუალებების შეძენა;
· ახალი ტექნოლოგიების, მოწყობილობების შეძენა, დანერგვა;
· ხელფასები (არ უნდა იყოს საგრანტო თანხის 20%-ზე მეტი);
· ექსპერტების დაქირავების ჰონორარებს;

· შიდა სატრანსპორტო ხარჯები (შეთანხმებით);
· საკომუნიკაციო და ადმინისტრაციული ხარჯები;
· აღჭურვილობა და საქონელი;
· ტრენინგები და სემინარები;
· გურიის რეგიონის ტურისტული პოტენციალის პოპულარიზაციისათვის აუცილებელი მასალები;
· სხვა პირდაპირი ხარჯები, რომლებიც დაკავშირებულია პროექტის განხორციელებასთან;

შეზღუდვები და აკრძალული ხარჯები
კონკურსის ფარგლებში არ დაფინანსდება  შემდეგი სახის ხარჯები: 

· დანაკარგი ან პოტენციური სამომავლო დავალიანებები;
· სტიპენდიები;

· კვლევები;

· მიწის ან შენობების შესყიდვა;

· საერთაშორისო ტრანსპორტირების ხარჯები;
· ვალუტის გაცვლისას დანაკარგები;

· საჯარო მოხელეებისთვის ხელფასის გაცემა;

· ავტომობილები;

· ცხოვრებისა და სამივლინებო თანხები;
· აპარატურა რომლის ღირებულება აღემატება 3500 ლარს;
· ადმინისტრაციული ხარჯები, რომლებიც შეადგენს ბიუჯეტის 20% მეტს.

პროექტის შედეგების შეფასება
პროექტების განხორციელების პროცესში „ინოვაციებისა და სამოქალაქო განვითარების ცენტრი - პროგრესის სახლი“  ჩაატარებს რეგულარულ მონიტორინგს. აპლიკანტებმა მიმდინარე რეჟიმში უნდა წარმოადგინონ პროექტის განხორციელების პროგრამული და ფინანსური ანგარიშები, გრანტის გამცემსა და გრანტიორს შორის დადებული ხელშეკრულებაში გაწერილი ვადების შესაბამისად. 
აპლიკაციის გაგზავნის პროცედურა და ვადები
განაცხადი წარმოდგენილ უნდა იყოს ქართულ ენაზე. წარდგენის ბოლო ვადაა 20 ივლისი, 18:00 საათი. აპლიკანტმა უნდა წარმოადგინოს შემდეგი დოკუმენტაცია: 
· საპროექტო წინადადება (თანდართული ფორმის მიხედვით) – 1 ამობეჭდილი ასლი;
· სამუშაოთა დროის განრიგი (დანართი 1-ის მიხედვით) – 1 ამობეჭდილი ასლი;
· ბიუჯეტი (შედგენილი ლარებში, დანართი 2-ის მიხედვით) – 1 ამობეჭდილი ასლი;
· პროექტის გუნდის საკვანძო წევრთა CV-ები – 1 ამობეჭდილი ასლი;
ან ელექტრონული სახით:

· საპროექტო წინადადება (თანდართული ფორმის მიხედვით);

· სამუშაოთა დროის განრიგი (დანართი 1-ის მიხედვით);
· ბიუჯეტი (შედგენილი ლარებში, დანართი 2-ის მიხედვით);

· პროექტის გუნდის საკვანძო წევრთა CV-ები;

შემდეგ ელ. ფოსტაზე: yscozurgeti@gmail.com
განაცხადებით განხილვა და შერჩევა მოხდება 10 დღის ვადაში. 1 აგვისტოდან დაიწყება გამარჯვებულ აპლიკანტებთან ხელშეკრულებების გაფორმება.
საკონსულტაციო შეხვედრები:

„ინოვაციებისა და სამოქალაქო განვითარების ცენტრი - პროგრესის სახლი“-ს ოფისში
6 ივლისი 13:00 საათი;

ჩოხატაურის მერიის შენობაში 7 ივლისი 13:00 საათი;
ლანჩხუთის მერიის შენობაში  8 ივლისი 13:00 საათი.  

სოციალური ქსელის საშუალებით გაიმართება ონლიან კონსულტაციები, რომელთა ლინკები შეგიძლიათ იხილოთ „ინოვაციებისა და სამოქალაქო განვითარების ცენტრი - პროგრესის სახლი“-ს ფეისბუქ გვერდზე: https://www.facebook.com/ysclubngo/   

